
	1. ՀՀ հանրային ծառայությունները կարգավորող հանձնաժողով
	11.12.2023թ.

	
	N ԳԲ/34.3-Մ2-6/4671-2023

	1. Համաձայն Նախագծի հիմնավորման՝ Նախագծով առաջարկվում է կարգավորումներ սահմանել կապված հիբրիդային առաքանու ընդունման և հանձնման գործընթացի հետ՝ հաշվի առնելով, որ «Փոստային կապի մասին» օրենքով (ներառյալ 2023 թվականի մայիսի 24-ին ընդունված` ««Փոստային կապի մասին» օրենքում փոփոխություններ և լրացումներ կատարելու մասին» ՀՕ-182-Ն օրենքի լրամշակումները) (այսուհետ՝ Օրենք) սահմանվել է նոր «հիբրիդային առաքանի» հասկացություն։ Իսկ ՀՀ կառավարության 2012 թվականի փետրվարի 16-ի N211-Ն որոշմամբ սահմանված՝ փոստային կապի օպերատորի գործունեության կանոնակարգը (Կանոնակարգ) առաջարկվում է լրացնել հիբրիդային առաքանու մասով ընթացակարգերի վերաբերյալ 20.1-20.5 կետերով։  Քանի որ, ըստ էության, հիբրիդային փոստը, համաձայն Օրենքի՝ պարունակում է նամակագրական թղթակցությունը (այդ թվում՝ ունիվերսալ փոստային կապի ծառայություն համարվող) և հաշվի առնելով հիբրիդային փոստի կանոնակարգման հստակեցման անհրաժեշտությունը և այն հանգամանքը, որ նոր խմբագրվող Կանոնակարգից հանվում է փոստային կապի ունիվերսալ ծառայությունների դասակարգումը, առաջարկում ենք հիբրիդային փոստին առնչվող կարգավորումները սահմանել առավել մանրամասն՝ այդ թվում՝ դրանց ըստ ունիվերսալ և ոչ ունիվերսալ ծառայությունների պատկանելիությունը հստակեցնելու նպատակով։



1. Նախագծի 1-ին կետի 7-րդ ենթակետով նախատեսվող փոփոխությամբ ներհանրապետական փոստային առաքանին, որն առաքվում է Հայաստանի Հանրապետության տարածքում, պետք է համապատասխանի առավելագույն քաշի, թույլատրելի ներդրվածքի և առավելագույն ու նվազագույն չափերի Կանոնակարգի 11-րդ կետով նախատեսվող պահանջներին, մինչդեռ այդ կետով նախատեսված առաքանիները չեն համապատասխանում Օրենքով նախատեսված առաքանիների տեսակներին։ 
1. Օրենքի 3.2-րդ հոդվածի 2-րդ մասի 1-ին և 2-րդ կետերում՝ հասարակ և գրանցված նամակագրական թղթակցությունների սահմանումներում, ի թիվս այլնի, կիրառված են «փաթեթ» և «փոքր փաթեթ» հասկացությունները, սակայն նույն օրենքի 3-րդ հոդվածի 1-ին մասում (օրենքում օգտագործված հիմնական հասկացություններ) սահմանված չէ դրանց բովանդակային բացատրությունը: Այդ հասկացությունների բովանդակային բացատրությունները սահմանված են Կանոնակարգի II-րդ բաժնի 5-րդ և 6-րդ կետերով: Ընդ որում՝ 5-րդ կետով սահմանված «փաթեթ» հասկացության համաձայն՝ այն փոստային առաքանի է, որը պարունակում է տպագիր հրատարակություններ, գործնական փաստաթղթեր և այլ առարկաներ և, որի ներդրվածքը, չափերը, քաշը և փաթեթավորման տեսակը սահմանվում են նույն կանոնակարգով: Այստեղ, ըստ էության, Օրենքի հետ բովանդակային հակասություն չի առաջանում:
Իսկ ահա 6-րդ կետով սահմանված «փոքր փաթեթ» հասկացության համաձայն՝ այն միջազգային փոստային առաքանի է, որը պարունակում է ապրանքների նմուշներ կամ ոչ մեծ առարկաներ, որոնց ներդրվածքը, չափերը, քաշը և փաթեթավորման տեսակը սահմանվում են նույն կանոնակարգով: Այստեղ, ըստ էության, բովանդակային առումով հակասություն է առաջանում Օրենքի 3.2-րդ հոդվածի 1-ին մասի հետ, ըստ որի՝ փոստային կապի ունիվերսալ ծառայությունները ներառում են մինչև երկու կիլոգրամ քաշով ներհանրապետական հասարակ, գրանցված նամակագրական թղթակցության ընդունումը, մշակումը, փոխադրումը և հանձնումը: Այսինքն, ստացվում է այնպես, որ փոստային կապի ունիվերսալ ծառայություններն օրենքով սահմանված են բացառապես ներհանրապետական ծառայություններ, իսկ նույն օրենքի ենթաօրենսդրական ակտով՝ ունիվերսալ ծառայությունների ենթաբաղադրիչներից մեկը սահմանված է որպես՝ բացառապես միջազգային փոստային առաքանի: Որպես խնդրի (հակասության) լուծում կարող է լինել այն, որ Կանոնակարգի II-րդ բաժնի 6-րդ կետում («փոքր փաթեթ» հասկացության սահմանման մեջ) միջազգային բառից հետո լրացվեն «իսկ փոստային կապի ունիվերսալ ծառայությունների դեպքում՝ ներհանրապետական» բառերը:
1. Նախագծի 1-ին կետի 9-րդ ենթակետով նախատեսվում է, որ իրավաբանական անձանց կողմից 10 և ավել գրանցվող փոստային առաքանիների ուղարկման ժամանակ ուղարկողի կողմից ներկայացվում են ցուցակով՝ փոստային կապի օպերատորի կողմից սահմանված ձևաչափին համապատասխան: Նշված սահմանումից հստակ չէ, այդ ձևաչափը լիազոր մարմնի հետ համաձայնեցնելու, հրապարակելու պահանջներ լինելու են թե ոչ, քանի որ փոստային կապի օպերատորին նշված ձևաչափի բովանդակությանը և հրապարակմանը ներկայացվող պահանջներ չսահմանելու դեպքում, իրավաբանական անձանց համար կարող են առաջանալ անհարմարություններ և խոչընդոտներ նամակները ուղարկելու հարցում։
1. Կանոնակարգի 8-րդ և 9-րդ կետերի ենթակետերում, ինչպես նաև 12-րդ կետի աղյուսակի բոլոր կետերում անհրաժեշտ է «պատվիրված» բառը փոխարինել «գրանցվող» բառով: 

	Չի ընդունվել:
«Փոստային կապի մասին» օրենքի 3-րդ հոդվածի 18-րդ հետի համաձայն՝
«հիբրիդային առաքանի՝ էլեկտրոնային նամակ (հաղորդագրություն), որն ընդունում է փոստային կապի օպերատորը և հանձնում հասցեատիրոջը նամակի (փոստային բացիկի) տեսքով, կամ նամակ (փոստային բացիկ), որն ընդունում է փոստային կապի օպերատորը և հանձնում հասցեատիրոջը էլեկտրոնային նամակի (հաղորդագրության) տեսքով՝ էլեկտրոնային փոստով կամ էլեկտրոնային բաժանորդային արկղով. »
Միաժամանակ, օրենքի 3.2-րդ հոդվածի 2-րդ կետով հստակ սահմանված են փոստային կապի ունիվերսալ ծառայությունները, այն է՝
«2. Փոստային կապի ունիվերսալ ծառայությունները ներառում են՝
1) հասարակ նամակագրական թղթակցության՝ նամակների, փոստային բացիկների, փաթեթների և փոքր փաթեթների առաքման ծառայությունները.
2) գրանցված նամակագրական թղթակցության՝ նամակների, փոստային բացիկների, փաթեթների և փոքր փաթեթների առաքման ծառայությունները:» 
Օրենքի վերը նշված կարգավորումներից հետևում է, որ հիբրիդային առաքանին ներառված չէ փոստային կապի ունիվերսալ ծառայություններ մեջ:
Ընդունվել է:
(խմբագրված Նախագծի 1-ին կետի 8-րդ ենթակետ՝ համապատասխանեցվել են Օրենքով նախատեսված առաքանիների տեսակներին)




Ընդունվել է:
(Խմբագրվել է Կանոնակարգի «փոքր փաթեթ» հասկացությունը՝ Նախագծի 1-ի կետի 6-րդ ենթակետ, ինչպես նաև ներհանրապետական փոստային առաքանիների դասակարգման մեջ ներառվել է նաև փոքր փաթեթները:)




























Ընդունվել է:
(խմբագրված Նախագծի 1-ի կետի 10-րդ ենթակետ)












Ընդունվել է:
Նախագծով սահմանվել է «պատվիրված փոստային առաքանի» հասկացություն, որն էլ իր հերթին հանդիսանում է գրանցվող փոստային առաքանու տեսակ և սահմանումը բխում է ՀՓՄ ակտերից:

	2. ՀՀ ֆինանսների նախարարություն
	18.12.2023թ.

	
	N 01/9-1/24837-2023

	Քննարկելով Ձեր 01.12.2023թ. N 01/11.2/11319-2023 գրությամբ ներկայացված՝ «Հայաստանի Հանրապետության կառավարության 2012 թվականի փետրվարի 16-ի N 211-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը հայտնում ենք, որ դիտողություններ և առաջարկություններ չունենք:
	Ընդունվել է ի գիտություն:

	3. ՀՀ աշխատանքի և սոցիալական հարցերի նախարարություն
	12.12.2023թ.

	
	N ՆՄ/ԳԽ/31879-2023

	«Հայաստանի Հանրապետության կառավարության 2012 թվականի փետրվարի 16-ի N 211-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Աշխատանքի և սոցիալական հարցերի նախարարությունը առաջարկություններ և դիտողություններ չունի:
	Ընդունվել է ի գիտություն:

	4. ՀՀ պետական եկամուտների կոմիտե  
	19.12.2023թ.

	
	N 01/3-4/74556-2023

	Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության կառավարության 2012 թվականի փետրվարի 16-ի N 211-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որի վերաբերյալ հայտնում ենք հետևյալը:
Առաջարկում ենք նախագծի 11-րդ կետով շարադրված՝
1) 17․6-րդ կետում «կարող է չընդունել» բառերը փոխարինել «չի ընդունում» բառերով,
2) 17․7-րդ կետում «կարող է հասցեատիրոջը չհանձնել» բառերը փոխարինել «չի հանձնում» բառերով,
3) 17․8-րդ և 17․10-րդ կետրում «ծառայությունն իրականացնելու համար» և «ուղարկողին (հասցեատիրոջը) կամ օրինական ներկայացուցչին» բառերից հետո լրացնել «, ինչպես նաև մաքսային մարմինների կողմից հսկողություն իրակացնելու ժամանակ տեղեկետվության անհրաժեշտությամբ պայմանավորված» բառերը, 





4) 44․1-ին կետը հանել՝ հաշվի առնելով ապրանքների ԵԱՏՄ մաքսային սահմանով տեղափոխման դեպքում ԵԱՏՄ մաքսային օրենսգրքով նախատեսված կարգավորումները: 
	






Ընդունվել է:

Ընդունվել է:

Ընդունվել է մասամբ:
(Խմբագրված նախագծի 17.5-րդ և 17.6-րդ կետեր)
ՀՀ կառավարության կողմից 23.02.2024 թվականին ընդունված թիվ 265-Ն որոշմամբ սահմանված է օպերատորների կողմից մաքսային մարմիններին ներկայացվող տեղեկությունների և փաստաթղթերի ցանկը, ուստի վերը նշված կետերում անհրաժեշտություն չկա մաքսային մարմիններին տեղեկատվություն տրամադրելու մասով կարգավորում սահմանել:

Չի ընդունվել:
Կետը ձևակերպված է Համաշխարհային փոստային միության Կոնվենցիայի հոդված 5-ի համաձայն:
Միաժամանակ, Նախագծի 11-րդ կետով շարադրված 44.1 կետը վերաբերում է ոչ միայն միջազգային առաքանիներին, այլ նաև ներհանրապետական փոստային առաքանիներին (խմբագրված Նախագծի 1-ին կետի 19-րդ ենթակետով լրացված «44.4» կետ:)

	5. Մրցակցության պաշտպանության հանձնաժողով
	13.12.2023թ.

	
	N ԳԳ/1047-2023

	«Հայաստանի Հանրապետության կառավարության 2012 թվականի փետրվարի 16-ի N 211-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի (այսուհետ նաև՝ Նախագիծ) վերաբերյալ ներկայացնում ենք հետևյալը.
Նախագծի 1-ին կետի 2-րդ ենթակետի «գ» պարբերությամբ առաջարկվում է Որոշման 13-րդ ենթակետը շարադրել հետևյալ խմբագրությամբ.
հանձնման մասին տեղեկացմամբ փոստային առաքանի՝ գրանցվող փոստային առաքանի, որը տալու ժամանակ ուղարկողը փոստային կապի օպերատորին հանձնարարում է իրեն կամ իր նշած անձին հաղորդել, թե երբ և ում է հանձնվել փոստային առաքանին.
Տվյալ դրույթի կապակցությամբ գտնում ենք, որ պարզաբանման կարիք ունի այն հարցը, թե հանձնման մասին տեղեկացմամբ փոստային առաքանու դեպքում փոստային կապի օպերատորն ինչ եղանակով է հաղորդելու փոստային առաքանու հանձնման ժամանակի և ստացող անձի վերաբերյալ։ Ընդ որում, առաջարկում ենք հանձնման մասին տեղեկացմամբ փոստային առաքանին իրավաբանական անձանց ուղարկելու դեպքում քննարկման առարկա դարձնել նաև իրավաբանական անձի անունից ստացող ֆիզիկական անձի կարգավիճակի (օրինակ՝ պաշտոնի, ներկայացուցիչ լինելու) վերաբերյալ նշում կատարելու հարցը:
1. Նախագծի 1-ին կետի 2-րդ ենթակետի «դ» պարբերությամբ նախատեսվում է փոստային ավտոմատ (Postamat (Փոստամատ)) հասկացությունը, որը սահմանվում է, որպես ավտոմատացման համակարգ, որը նախատեսված է փոստային առաքանիների ընդունման/հանձնման համար:
Նկատի ունենալով, որ փոստային ավտոմատացված համակարգը նոր ներդրվող ինստիտուտ է կարծում ենք, որ վերջինիս գործարկման համար անհրաժեշտ է սահմանել համապատասխան կարգավորումներ կիրառման պայմանների վերաբերյալ։ 

2. Նախագծի 1-ին կետի 11-րդ ենթակետով առաջարկվում է Որոշման հավելվածը լրացնել «Անձնական տվյալների մշակումը և գաղտնիության ապահովումը» վերտառությամբ նոր գլխով, որի 17.2-17․10-րդ կետերով սահմանվում են փոստային կապի օպերատորի կողմից փոստային կապի ծառայություններից օգտվողների անձնական տվյալների մշակման հետ կապված հարցերը։
Միաժամանակ, հարկ է նկատել, որ 17.2-րդ կետով սահմանվում է, որ փոստային կապի օպերատորները պարտավոր են փոստային կապի ծառայություններից օգտվողների անձնական տվյալների մշակումն իրականացնել «Անձնական տվյալների պաշտպանության մասին» օրենքին համապատասխան:
Հաշվի առնելով, որ Նախագծով Որոշման հավելվածում արդեն իսկ հղում է կատարվում  «Անձնական տվյալների պաշտպանության մասին» օրենքին՝ կարծում ենք՝ հավելյալ կարգավորումներն անհրաժեշտ է նախատեսել այնքանով, որքանով դրանք չեն կրկնում նշված օրենքի կարգավորումները և պայմանավորված ոլորտի առանձնահատկություններով՝ կրում են հատուկ բնույթ։ 
3. [bookmark: _Hlk152846456]Նախագծի 1-ին կետի 13-րդ կետով առաջարկվում է Որոշման հավելվածը լրացնել 20.1-րդ հոդվածով, որի համաձայն՝ փոստային կապի օպերատորի կողմից հիբրիդային առաքանու առաքման ծառայության տրամադրման սկզբնական փուլում առաքանին ուղարկվում է  փոստային օպերատորի ծառայություններից օգտվողներին էլեկտրոնային նամակի (հաղորդագրության) տեսքով, որը գրանցվում է տեղեկատվական համակարգում կամ ուղարկվում է էլեկտրոնային կրիչների միջոցով և որը հանձնվում է գրանցվող կամ հասարակ նամակի տեսքով (փոստային բացիկ) կամ առաքանին սկզբնական փուլում ուղարկվում է որպես նամակ (փոստային բացիկ) և հանձնվում է էլեկտրոնային փոստին կամ էլեկտրոնային բաժանորդային արկղին՝ էլեկտրոնային նամակի (հաղորդագրության) տեսքով՝ տեղեկատվական համակարգերի կիրառմամբ:
Տվյալ դրույթի մեկնաբանությունից հետևում է, փոստային կապի օպերատորի կողմից հիբրիդային առաքանու առաքման ծառայության ընթացքում փոստային ընկերության  իրավասու աշխատակիցն արդեն տպում  է էլեկտրոնային փաստաթուղթը թղթային կրիչի վրա և իրականացնում առաքանու ձևավորման հետագա գործընթացները։
Հարկ է նշել, որ «Էլեկտրոնային փաստաթղթի և էլեկտրոնային թվային ստորագրության մասին» օրենքի 5-րդ հոդվածի 1-ին պարբերության համաձայն՝ էլեկտրոնային փաստաթղթի բնօրինակը գոյություն ունի միայն էլեկտրոնային կրիչի վրա: 
Նման կարգավորման պայմաններում ստացվում է՝ փոստային ընկերության կողմից «Հիբրիդ փոստ» ծառայության շրջանակում թղթային կրիչի վրա տպված փաստաթուղթը գործող օրենսդրական կարգավորումների լույսի ներքո չի դիտարկվում որպես բնօրինակ փաստաթուղթ, որը կարող է բացասական հետևանքներ առաջացնել հաճախորդի համար։
Հաշվի առնելով «Հիբրիդ փոստ» ծառայության գործնական կիրառելիության առանձնահատկությունները՝ կարծում ենք՝ անհրաժեշտ է կարգավորել նշված ծառայության շրջանակում թղթային կրիչի վրա տպված փաստաթուղթը բնօրինակ դիտարկելու հնարավորությունը։
Առաջարկում ենք նաև կարգավորման առարկա դարձնել փոստային ընկերության աշխատակցի կողմից համապատասխան համակարգ մուտք գործելու, էլեկտրոնային փոստային առաքանու՝ թղթային կրիչի վրա տպման և առաքանու ձևավորման գործընթացում գաղտնիության և վերահսկելիության հետ կապված հարցերը։ Մասնավորապես՝ այս գործընթացում աշխատակցին կարող են հայտնի դառնալ օրենքով պահպանվող գաղտնիք պարունակող տեղեկություններ, որոնց պահպանման հարցը պետք է ամրագրվի օրենսդրական մակարդակով։
4. Նախագծի 1-ին կետի 18-րդ ենթակետով առաջարկվում է Որոշման հավելվածը լրացնել հետևյալ բովանդակությամբ 44-րդ կետով, որի համաձայն՝ փոստային կապի օպերատորը՝ փոստային կապի ծառայություններից օգտվողի ցանկությամբ գրանցված փոստային առաքանիների հանձնումը կարող է իրականացնել փոստային ավտոմատների միջոցով։
Տվյալ դրույթի մեկնաբանությունից հետևում է, որ փոստային ավտոմատների միջոցով փոստային առաքանիների հանձնման հնարավորություն նախատեսված է միայն գրանցված փոստային առաքանիների համար։ 
Նկատի ունենալով, որ Նախագծով առաջարկվում է ներդնել նոր ավտոմատացված համակարգ (Փոստամատ), որը նպատակ ունի փոստային ծառայությունների մատուցումն իրականացնել ավտոմատացված համակարգի միջոցով՝ առաջարկում ենք դիտարկել  նաև հասարակ փոստային առաքանիները փոստային ավտոմատների միջոցով հանձնելու հնարավորության նախատեսման հարցը։

	






Չի ընդունվել:
Փոստային կապի ազգային օպերատորի կողմից կիրառվում է ՀՓՄ ակտերով սահմանված CN 07 ձևաթուղթը:
Միաժամանակ, փոստային առաքանու տեսակների ցանկը որոշվում է փոստային կապի օպերատորի կողմից:








Ընդունվել է մասամբ:
Նախագծով սահմանվել է փոստամատներում առաքանիների պահպանման առավելագույն ժամկետ:
Միաժամանակ, հաշվի առնելով, որ ներկայումս ՀՀ-ում գործում են փոստային կապի գործունեություն իրականացնող 47 ընկերություն, ուստի տնտեսվարողի համար լրացուցիչ խոչընդոտներ չառաջացնելու նպատակով նախագծով սահմանվել է դրույթ, որի համաձայն փոստամատների կիրառման պայմանները սահմանվում են օպերատորների կողմից:

Ընդունվել է մասամբ:
Նախագծի 17.2-17.6 կետերը խմբագրվել են ՀՀ ԱՆ Անձնական տվյալների պաշտպանության գործակալության կողմից արված առաջարկություններին համապատասխան:















Ընդունվել է:
(Խմբագրված  Նախագծի 1-ին կետի 13-րդ ենթակետով լրացվող «20.3»-րդ կետ) 































Համաձայն «Փոստային կապի մասին» օրենքի հոդված 6.2-ի 3-րդ կետի՝ 
«3. Փոստային կապի և սուրհանդակային կապի օպերատորների աշխատակիցները, ինչպես նաև այլ ֆիզիկական և իրավաբանական անձինք, որոնք խախտել են փոստային կապի գաղտնիությունը, ենթարկվում են պատասխանատվության՝ օրենքով սահմանված կարգով:»



Ընդունվել է:



















	6. ՀՀ ԱՆ Անձնական տվյալների պաշտպանության գործակալություն
	18.12.2023թ.

	
	N /24.2/53697-2023

	«Հայաստանի Հանրապետության կառավարության 2012 թվականի փետրվարի 16-ի N 211-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ՀՀ անձնական տվյալների պաշտպանության գործակալության (այսուհետ նաեւ՝ Գործակալություն) առաջարկությունները ստանալու մասին ՀՀ արդարադատության նախարարին հասցեագրված Ձեր գրությունը վերահասցեագրվել է Անձնական տվյալների պաշտպանության գործակալությանը (այսուհետ՝ Գործակալություն)՝ որպես ՀՀ կառավարության՝ 2015թ.-ի հուլիսի 2-ի 734-Ն որոշմամբ ճանաչված «Անձնական տվյալների պաշտպանության մասին» օրենքով նախատեսված անձնական տվյալների պաշտպանության լիազոր մարմին: 
«Հայաստանի Հանրապետության կառավարության 2012 թվականի փետրվարի 16-ի N 211-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ Գործակալությունը ներկայացնում է հետևյալ նկատառումները և առաջարկությունները.
1. Նախագծի 17.2 կետով նախատեսված դրույթը, թեև «Անձնական տվյալների պաշտպանության մասին» ՀՀ օրենքին (այսուհետ՝ ԱՏՊ մասին օրենք) չի հակասում, սակայն, որևէ նոր իրավակարգավորում չի նախատեսում, քանի որ ԱՏՊ մասին օրենքը պարտադիր իրավաբանական ուժ ունեցող նորմատիվ իրավական ակտ է և ինքնին տարածվում է ՀՀ-ում իրականացվող անձնական տվյալների մշակման հետ կապված բոլոր հարաբերությունների նկատմամբ:
2.  Նախագծի 17.3 կետը որպես տվյալների մշակման նպատակ սահմանում է օպերատորի կողմից ծառայությունների մատուցումը, իսկ մշակման ենթակա տվյալների ցանկ չի սահմանում, այլ ընդամենը նախատեսում է, որ տվյալները մշակվելու են ծառայությունների մատուցման անհրաժեշտ նվազագույն քանակով (արտացոլված է ԱՏՊ մասին օրենքի 5-րդ հոդվածի 2-րդ մասում նշված սկզբունքը): Այս առումով հարկ է նշել, որ, ի լրումն Նախագծի 17.3 կետի, Նախագծով անհրաժեշտ է սահմանել ոչ միայն տվյալների մշակման նպատակները (հնարավորության դեպքում հստակեցնել մատուցվող ծառայությունների տեսակները), այլև սպառիչ թվարկել մշակման ենթակա տվյալները (օր՝ կարելի է սահմանել, որ կախված օպերատորի կողմից մատուցվող ծառայությունների տեսակից կարող են մշակվել այս կամ այն անձնական տվյալը/նշել ցանկը) կամ սահմանել, որ մշակման ենթակա տվյալների ցանկը նախատեսվելու է օգտվողի անձնական տվյալները մշակելու վերաբերյալ համաձայնությամբ կամ համաձայնությունն ստանալու ծանուցմամբ (տե՛ս ԱՏՊ մասին օրենքի 10-րդ հոդվածի 1-ին մասի 3-րդ կետը):
3. Նախագծի 17.4-րդ կետում նշվում է, որ փոստային կապի օպերատորը փոստային առաքանին ընդունելուց և հանձնելուց առաջ պարտավոր է փոստային կապի ծառայություններից օգտվողից ստանալ համաձայնություն անձնական տվյալների հավաքման, մշակման, օգտագործման և պահպանման վերաբերյալ: 
Այս դրույթի կապակցությամբ պետք է նշել, որ ԱՏՊ մասին օրենքի 3-րդ հոդվածով սահմանված անձնական տվյալների մշակման հասկացությունից հետևում է, որ մշակումն իր մեջ ներառում է անձնական տվյալի հետ կատարվող ցանկացած գործողությունը (հավաքումը, օգտագործումը, պահպանումը մշակման բաղադրատարրերն են), այդ թվում՝ հավաքումը, օգտագործումը, պահպանումը: Հետևաբար, եթե գործածվում է «մշակում» բառը և զուգահեռ նշվում են տվյալների հետ կատարվող այլ գործողություններ, մշակման բովանդակային իմաստը խեղաթյուրվում է, քանի որ դրանք դիտվում են միմյանցից առանձին գործողություններ, այնինչ այդ բոլոր գործողությունները մշակման մեջ ներառվող գործողություններ են: Արդյունքում, Նախագծի 17.4 կետում պետք է պարզապես նշել միայն մշակում բառը (օր՝ «ստանալ համաձայնություն անձնական տվյալների մշակման, այդ թվում՝ փոխանցման վերաբերյալ:», փոխանցելը պետք է նշվի, քանի որ Նախագծի 17.8-րդ կետը նախատեսում է փոխանցում այլ երկրներում գտնվող երրորդ անձանց):
Այնուհետև, Նախագծով անհրաժեշտ է հստակ նկարագրել տվյալների հետ կատարվող գործողությունները (չպետք է զուտ նշել անձնական տվյալների հետ կատարվող գործողությունների ցանկը և անվանումները, այլ պետք է նկարագրել տվյալների մշակման ողջ գործընթացը՝ հավաքման/ստացման պահից մինչև տվյալների մշակման դադարեցման/ոչնչացման պահը,այլ կերպ ասած՝ պետք է նկարագրվի տվյալների մշակման խնդրո առարկա դեպքը):
*Առաջարկում ենք դիտարկել, թե արդյոք օպերատորի կողմից մատուցվող ծառայությունների շրջանակներում գործնականում հնարավոր կլինի ապահովել օգտվողից իր անձնական տվյալների մշակման համաձայնությունն ստանալու հարցումը/ծանուցումը ներկայացնելու հնարավորությունը, և արդյո՞ք հնարավոր է այդ ողջ գործընթացում միայն համաձայնության հիման վրա ապահովել անձնական տվյալների մշակումը: Միաժամանակ, պետք է գնահատել, թե որքանով են համադրելի Նախագծով նախատեսված իրավակարգավորումները (մասնավորապես համաձայնության հիման վրա անձնական տվյալների մշակումը) գործող իրավակարգավորումների հետ:  
Որպես համաձայնությանն այլընտրանքային տարբերակ կարելի է նաև դիտարկել օրենքի հիման վրա անձնական տվյալների մշակման նախատեսման հնարավորությունը (տվյալ դեպքում Նախագծով, քանի որ այն ունի օրենքով նախատեսված լիազորող նորմ), երբ կսահմանվի օգտվողի պարտականությունը (գրանցված) առաքանին հանձնելուց և ընդունելուց առաջ (կամ օպերատորի ծառայություններից օգտվելու համար) ներկայացնել օրենքով սահմանված տեղեկությունները/անձնական տվյալները, իսկ այդ տեղեկությունները ներկայացնելուց հրաժարվելու դեպքում օպերատորը իրավունք կունենա հրաժարվել ծառայությունների մատուցումից (կամ առաքանին ընդունելուց կամ հանձնելուց կամ որոշակի այլ գործողություններ կատարելուց): Առանց համաձայնության օրենքի հիման վրա անձնական տվյալների մշակում նախատեսելու մոտեցման համաձայն՝ օրինակ, պետք է Նախագծի 17.4-կետով սահմանվի, որ օգտվողը պարտավոր է օպերատորին տրամադրի այս կամ այն տվյալը/ները փոստային առաքանին ընդունելուց և հանձնելուց առաջ, իսկ օգտվողի կողմից այդ տվյալների տրամադրումը մերժելու դեպքում օպերատորը հրաժարվում է ընդունել և հանձնել (գրանցված) փոստային առաքանին (այս օրինակը չի ենթադրում, որ նույն խմբագրությամբ Նախագծում կատարվի համապատասխան լրացում, այլ նպատակն է անհրաժեշտ բովանդակային փոփոխության մատնանշումը): 
4. Նախագծի 17.5 կետում նշվում է, որ փոստային կապի օպերատորը պարտավոր է փոստային կապի ծառայություններից օգտվողներին տեղեկացնել վերջիններիս անձնական տվյալների օգտագործման և դրանց ձեռքբերման նպատակի մասին: Այս դրույթից պարզ չէ, թե ո՞ր դեպքում/դեպքերում, ե՞րբ և ինչպե՞ս/ի՞նչ եղանակով/ձևով օպերատորը պետք է տեղեկացնի օգտվողներին տվյալների օգտագործման և ձեռքբերման նպատակի (կամ մշակման) մասին: Եթե այս դրույթում նշված տեղեկությունների մասին օգտվողին իրազեկումը դիտարկվում է որպես համաձայնությունը ստանալու ծանուցում, ապա դա չի արտացոլում ԱՏՊ մասին օրենքի 10-րդ հոդվածում նշված բոլոր տեղեկությունները:  
5. Նախագծի 17.6 կետի բովանդակությունից հետևում է, որ հասցեատիրոջ փոխարեն պետք է նշվի ուղարկող: Միաժամանակ, հարկ է նշել, որ Նախագծի 17.6-17.7-րդ կետերը սահմանում են ստացողի/հասցեատիրոջ կողմից իր անձնական տվյալները տրամադրելուց հրաժարվելու դեպքում օպերատորի գրանցվող փոստային առաքանին չընդունել/չհանձնելու իրավունքը: Օգտվողի կողմից իր անձնական տվյալները տրամադրելուց հրաժարվելը, ըստ էության, նշանակում է անձնական տվյալների մշակմանը համաձայնություն չտալ: Այսինքն, 17.6-17.7-րդ կետերը անձնական տվյալների մշակում և դրա համար համաձայնության ստացում նախատեսում են միայն  գրանցվող փոստային առաքանին ընդունելուց և հանձնելուց առաջ, իսկ Նախագծի 17.4 կետը անձնական տվյալների մշակում և դրա համար համաձայնության ստացում նախատեսում է ցանկացած առաքանին ընդունելուց և հանձնելուց առաջ: Արդյո՞ք այս երկու դրույթների միջև առկա չէ հակասություն, երբ մի դեպքում անձնական տվյալների մշակում և դրա համար համաձայնության ստացում նախատեսվում է բոլոր առաքանիների համար, իսկ մյուս դեպքում միայն գրանցվող առաքանիների համար: Ընդ որում, հետևանքներ նախատեսվում են միայն գրանցված առաքանիների դեպքում տվյալներ տրամադրելուց հրաժարվելու համար:

	Ընդունվել է:
Նախագծի 1-ին կետի 17.2-17.6 ենթակետերը խմբագրվել են՝ աշխատանքային կարգով համաձայնեցվելով ՀՀ ԱՆ Անձնական տվյալների պաշտպանության գործակալության հետ:
Միաժամանակ, Նախագծում սահմանվել է նոր «նույնականացում» հասկացություն, ինչպես նաև Նախագծում սահմանվել են համապատասխան կարգավորումներ փոստային առաքանիների ընդունման և հանձնման գործընթացի հետ կապված:



	7. «Հատուկ կապ» ՓԲԸ 
	04.12.2023թ.

	
	N 232

	«Հայաստանի Հանրապետության կառավարության 2012 թվականի փետրվարի 16-ի թիվ 211-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ «Հատուկ կապ» ՓԲ Ընկերությունը առաջարկություններ չունի:
	Ընդունվել է ի գիտություն:

	8. ՀՀ արդարադատության նախարարություն 
	22.01.2024 թ.

	
	//2392-2024

	«Հայաստանի Հանրապետության կառավարության 2012 թվականի փետրվարի 16-ի N 211-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Ղեկավարվելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներով, որոնց համաձայն՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով», անհրաժեշտ է Նախագծի 1-ին կետի 1-ին ենթակետում առկա «10-րդ հոդվածի 1-ին մասի «ժգ» կետերով`»  բառերը փոխարինել «10-րդ հոդվածի 2-րդ մասի «ժգ» կետերով`» բառերով:
2. Նախագծի 1-ին կետի 2-րդ ենթակետի «դ» և «ե» պարբերություններում տրվում է «հանձնման մասին տեղեկացմամբ փոստային առաքանի» և «պատվիրված փոստային առաքանի» հասկացությունների սահմանումները, որոնց համաձայն՝
«13) հանձնման մասին տեղեկացմամբ փոստային առաքանի՝ գրանցվող փոստային առաքանի, որը տալու ժամանակ ուղարկողը փոստային կապի օպերատորին հանձնարարում է իրեն կամ իր նշած անձին հաղորդել, թե երբ և ում է հանձնվել փոստային առաքանին.»
ե. 14-րդ ենթակետը շարադրել հետևյալ խմբագրությամբ.
«14) պատվիրված փոստային առաքանի՝ գրանցվող փոստային առաքանի, որն ընդունվում է ուղարկողի կողմից առանց ներդրվածքի արժեքի գնահատմամբ, ուղարկողին՝ անդորրագրի հանձնմամբ և ստացողին հանձնվում է ստորագրությամբ.»:
Ղեկավարվելով ՀՀ սահմանադրության 5-րդ հոդվածի 2-րդ մասի դրույթներով, որոնց համաձայն՝ օրենքները պետք է համապատասխանեն սահմանադրական օրենքներին, իսկ ենթաօրենսդրական նորմատիվ իրավական ակտերը՝ սահմանադրական օրենքներին և օրենքներին, անհրաժեշտ է Նախագծի 1-ին կետի 2-րդ ենթակետի «դ» և «ե» պարբերություններում տրվող վերոնշյալ հասկացությունների անվանումները և բովանդակությունը համապատասխանաբար համապատասխանեցնել «Փոստային կապի մասին» օրենքի 3-րդ հոդվածի 1-ին մասի 8-րդ և 9-րդ կետերով սահմանված «գրանցվող փոստային առաքանի» և «գնահատված փոստային առաքանի» հասկացությունների հետ, քանի որ այդ հասկացությունները փաստացի նույնանում են, մասնավորապես՝ Փոստային կապի մասին» օրենքի 3-րդ հոդվածի 1-ին մասի 8-րդ և 9-րդ կետերում սահմանված է հետևյալը՝
«8) գրանցվող փոստային առաքանի` փոստային առաքանի, որն ընդունվում է ուղարկողին անդորրագրի հանձնումով և ստացողին (օրինական ներկայացուցչին) հանձնվում է ստորագրությամբ` անձը հաստատող փաստաթղթի առկայության դեպքում.
9) գնահատված փոստային առաքանի` փոստային առաքանի, որն ընդունվում է ուղարկողի կողմից ներդրվածքի արժեքի գնահատմամբ, ուղարկողին՝ անդորրագրի հանձնմամբ, և ստացողին հանձնվում է ստորագրությամբ: Գնահատված արժեքի գումարի առավելագույն չափը սահմանում է փոստային կապի ծառայություններ մատուցողը.»:
3. Նախագծի 1-ին կետի 12-րդ ենթակետով նախատեսվում է Հայաստանի Հանրապետության կառավարության 2012 թվականի փետրվարի 16-ի N 211-Ն որոշման հավելվածը (այսուհետ՝ հավելված) լրացնել նոր IV1 գլխով:
Ղեկավարվելով «Նորմատիվ իրավական ակտերի մասին» օրենքի 14-րդ հոդվածի 11-րդ մասի դրույթներով, որոնց համաձայն՝ «Նորմատիվ իրավական ակտում փոփոխություններ կամ լրացումներ կատարելիս փոփոխվող կամ լրացվող իրավական ակտի բաժինների, գլուխների, հոդվածների, մասերի, կետերի, ենթակետերի, պարբերությունների համարների փոփոխություն չի կատարվում: Նորմատիվ իրավական ակտի բաժինների, գլուխների, հոդվածների, մասերի, կետերի, ենթակետերի կամ պարբերությունների միջև համապատասխանաբար նոր բաժին, գլուխ, հոդված, մաս, կետ, ենթակետ կամ պարբերություն կարող է լրացվել միայն լրացուցիչ համարով», անհրաժեշտ է վերոնշյալ գլուխը համարակալել հետևյալ կերպ՝ «IV.1»:
4. Նախագծի 1-ին կետի 12-րդ ենթակետով նախատեսվում է Հավելվածը լրացնել նոր IV1 գլխով, որի 17.3-րդ և 17.4-րդ կետերում նախատեսվում է հետևյալը՝
«17.3. Ուղարկողի կողմից անձը հաստատող փաստաթուղթը չտրամադրելու դեպքում՝ փոստային կապի օպերատորը չի ընդունում գրանցվող փոստային առաքանին:
17.4. Հասցեատիրոջ կողմից անձը հաստատող փաստաթուղթը չտրամադրելու դեպքում՝ փոստային կապի օպերատորը հասցեատիրոջը չի հանձնում գրանցվող փոստային առաքանին»:
«Փոստային կապի մասին» օրենքի 3-րդ հոդվածի 1-ին մասի 25-րդ կետի համաձայն՝ փոստային առաքանին հանձնվում է անձամբ հասցեատիրոջը կամ լիազորված ներկայացուցչին.
Ուստի հիմք ընդունելով վերոգրյալը՝ անհրաժեշտ է խմբագրել նախագծի վերոնշյալ իրավակարգավորումները՝ սահմանելով, որ թե՛ փոստային առաքան ուղարկելիս և թե՛ ստանալիս անձի անունից կարող է հանդես գալ այդ անձի լիազորված ներկայացուցչը:
Միաժամանակ անհրաժեշտ է վերանայել նաև նույն գլխի 17.7-րդ կետում առկա «հանդիսանում են փոստային կապի գաղտնիություն» կարգավորումը:
5. Նախագծի 1-ին կետի 13-րդ կետով Հավելվածում լրացվող 20.1 կետում սահմանված է հետևյալը՝
«20.1. Փոստային կապի օպերատորի կողմից հիբրիդային առաքանու առաքման ծառայության տրամադրման սկզբնական փուլում առաքանին ուղարկվում է  փոստային օպերատորի ծառայություններից օգտվողներին էլեկտրոնային նամակի (հաղորդագրության) տեսքով, որը գրանցվում է տեղեկատվական համակարգում կամ ուղարկվում է էլեկտրոնային կրիչների միջոցով և որը հանձնվում է գրանցվող կամ հասարակ նամակի տեսքով (փոստային բացիկ) կամ առաքանին սկզբնական փուլում ուղարկվում է որպես նամակ (փոստային բացիկ) և հանձնվում է էլեկտրոնային փոստին կամ էլեկտրոնային բաժանորդային արկղին՝ էլեկտրոնային նամակի (հաղորդագրության) տեսքով՝ տեղեկատվական համակարգերի կիրառմամբ»:
Ղեկավարվելով իրավական որոշակիության սահմանադրական սկզբունքի դրույթներով՝ անհրաժեշտ է Նախագծի վերոնշյալ կետը խմբագրել և հստակեցնել, քանի որ այդ կարգավորումից պարզ չի դառնում, թե փոստային կապի օպերատորի կողմից հիբրիդային առաքման դեպքում, որ փուլում ինչ ընթացակարգ է կիրառվելու և ինչ հաջորդականությամբ:
6. Նախագծի 1-ին կետի 13-րդ կետով Հավելվածում լրացվող 20.3 կետում անհրաժեշտ է հստակ նշել, թե ինչն է թղթային տարբերակով կնքվում փոստային կապի օպերատորի փոստային դրոշմակով:
7. Նախագծի 1-ին կետի 15-րդ ենթակետով Հավելվածում լրացվող նոր 32.3. կետում անհրաժեշտ է բացահայտել «վերադիր վճարով» հասկացության բովանդակությունը, իսկ Նախագծի նույն կետի 17-րդ ենթակետուն հավելվածում լրացվող 33.1 կտում հստակ սահմանել, թե ինչպես է Փոստային կապի օպերատորը փոստային կապի ծառայության վճարի փոփոխության վերաբերյալ հասարակությանը տեղեկացնելու:


8. Նախագծի 1-ին կետի 15-րդ ենթակետում նշված «փոստային բաժանորդային արկղերի» բառերից առաջ անհրաժեշտ է լրացնել ստորակետ կետադրական նշանը, իսկ նույն կետի 23-րդ ենթակետում նշված «Գրանցվող փոստային» բառերից առաջ ավելացնել «53.» թիվը:

	



Ընդունվել է:













Չի ընդունվել:
«հանձնման մասին տեղեկացմամբ փոստային առաքանի» և «պատվիրված փոստային առաքանի» հասկացությունները հանդիսանում են Օրենքի 3-րդ հոդվածի 1-ին մասի 8-րդ կետով սահմանված «գրանցվող փոստային առաքանու» տեսակ:
Միաժամանակ, վերոնշյալ հասկացությունների սահմանումները տրված են Համաշխարհային փոստային միության կոնվենցիային համապատասխան:































Ընդունվել է:















Ընդունվել է:


















Ընդունվել է:



















Ընդունվել է:




Ընդունվել է մասամբ:
 ՀՀ կառավարության 2012 թվականի փետրվարի 16-ի N211-Ն որոշման հավելվածով հաստատված կանոնակարգի 3-րդ կետի 12-րդ ենթակետով սահմանված է «վերադիր վճարով փոստային առաքանի» հասկացությունը:
Նախագծի 17-րդ ենթակետով լրացվող 33.1 կետը խմբագրվել է:

Ընդունվել է:



	9. ՀՀ վարչապետի աշխատակազմի իրավաբանական վարչություն

	27.02.2024թ.

	
	N 02/16.11/7423-2024

	1.Նախագծի 1-ին կետի 12-րդ ենթակետով լրացվող 17.2 կետի համաձայն՝ փոստային կապի օպերատորները պարտավոր են փոստային կապի ծառայություններից օգտվողների անձնական տվյալների մշակումն իրականացնել «Անձնական տվյալների պաշտպանության մասին» օրենքին համապատասխան: Սակայն նշված դրույթի ամրագրման կարգավորիչ նշանակությունը պարզաբանված չէ, քանի որ բոլոր դեպքերում ցանկացած անձնական տվյալ պետք է մշակվի  օրենքին համապատասխան:
2. Նախագծի 1-ին կետի 19-րդ ենթակետով հավելվածում լրացվող նոր 44.3 կետի համաձայն՝ փոստամատների կիրառման պայմանները սահմանվում են փոստային կապի օպերատորների կողմից, մինչդեռ պարզաբանված չէ «փոստամատների կիրառման պայմանները» ինչ են իրենցից ենթադրում, որի պարագայում դրա իրավաչափությունը հնարավոր չէ գնահատել:
3. Նախագծով սահմանված են որոշ դրույթներ (մասնավորապես՝ նախագծի 1-ին կետի 11-րդ ենթակետով լրացվող 17.1-ին կետի 1-ին ենթակետ), որոնց իրագործման մեխանիզմները հստակեցված չեմ և կարգավորումներից պարզ չէ, թե ինչ մեխանիզմով և ժամկետներում է փոստային կապի օպերատորը հաշմանդամություն ունեցող անձանց մատչելի սպասարկման նպատակով ապահովում մատչելի մուտք փոստային կապի օբյեկտ: Նույն կետի 11-րդ ենթակետով լրացվող  17.1-ին կետի 3-րդ ենթակետի համաձայն՝ փոստային կապի օպերատորը հաշմանդամություն ունեցող անձանց մատչելի սպասարկման նպատակով ապահովում է տրամադրվող ծառայությունների վերաբերյալ լիարժեք և հավաստի տեղեկատվության տրամադրում:  Սակայն կարծում ենք, որ առաջարկվող կարգավորումը հիմնավորված չէ, քանի որ տրամադրվող ծառայությունների վերաբերյալ լիարժեք և հավաստի տեղեկատվության տրամադրումը չպետք է պայմանավորված լինի անձի հաշմանդամություն ունենալու հետ: 

	Ընդունվել է:
Նշված դրույթը Նախագծից հանվել է:






Ընդունվել է:
44.3 կետը խմբագրվել է:
(խմբագրված Նախագծի 1-ին կետի 18-րդ ենթակետ)



Ընդունվել է:
(խմբագրված Նախագծի 1-ին կետի 10-րդ ենթակետ)


	10. ՀՀ վարչապետի աշխատակազմի ֆինանսատնտեսագիտական վարչություն
	27.02.2024թ.

	
	N 02/16.11/7423-2024

	     Նախագծի վերաբերյալ հայտնում ենք հետևյալը՝
1. 1-ին կետի 1-ին ենթակետով առաջարկվում է նոր խմբագրությամբ շարադրել որոշման նախաբանը: Վերջինիս մասով առաջարկում ենք հաշվի առնել ՀՀ կառավարության 23.02.2024 թվականի թիվ 265-Ն որոշմամբ նախաբանում կատարված փոփոխությունը, մասնավորապես՝ 1-ին կետի 2-րդ ենթակետը, որտեղ «Փոստային կապի մասին» օրենքի (այսուհետ՝ օրենք) համապատասխան հոդվածներից զատ՝ հղում է կատարվել նաև «Մաքսային կարգավորման մասին» օրենքի 181-րդ հոդվածի 5-րդ մասին: 
2. 1-ին կետի 2-րդ ենթակետի շրջանակներում ներկայացված է նաև փոստային ավտոմատ (Postamat (Փոստամատ)) հասկացության նկարագրությունը, համաձայն որի՝ վերջինս ավտոմատացված համակարգ է, որը նախատեսված է փոստային առաքանիների ընդունման / հանձնման համար: Միաժամանակ, նախագծում լրացվող 44.2 կետով նախատեսվում է, որ փոստային կապի օպերատորը՝ փոստային կապի ծառայություններից օգտվողի ցանկությամբ փոստային առաքանիների հանձնումը կարող է իրականացնել փոստային ավտոմատների միջոցով, իսկ 44.3-րդ կետով սահմանվում է, որ փոստամատների կիրառման պայմանները սահմանվում են փոստային կապի օպերատորների կողմից: 
2.1 Հաշվի առնելով փոստային առաքանու մասով օրենքում ներկայացված նկարագրությունը, ինչպես նաև՝ ՀՀ կառավարության 2012թ. թիվ 211-Ն որոշման (այսուհետ՝ որոշում) 3-րդ գլխի շրջանակներում ներկայացված առաքանիների տեսակները՝ պարզ չէ՝ արդյո՞ք խոսքը բոլոր տեսակի առաքանիների մասին է, թե որոշակի տեսակի: 



2.2 Արդյո՞ք փոստային կապի օպերատորների կողմից սահմանված փոստամատների կիրառման պայմանները իրենց պաշտոնական կայքէջերում հրապարակման և/կամ որևէ ձևով ծառայություններից օգտվողներին հասանելի դարձնելու վերաբերյալ դրույթ նախատեսելու անհրաժեշտություն չկա:
3. 1-ին կետի 9-րդ ենթակետով նախատեսվում է Հավելվածի 13-րդ կետում սահմանել, որ փոստային կապի օպերատորն իրավաբանական անձին փոստային կապի ծառայություններ մատուցում է փոստային կապի օպերատորի և իրավաբանական անձի միջև կնքված երկկողմանի պայմանագրից զատ՝ նաև էլեկտրոնային եղանակով կնքված պայմանագրի միջոցով: 
     Հայտնում ենք, որ Քաղաքացիական օրենսգրքի 290-րդ հոդվածով սահմանվում են գործարքների տեսակները, համաձայն որի՝  վերջիններս կարող են լինել երկկողմ կամ բազմակողմ (պայմանագիր), ինչպես նաև` միակողմ, իսկ 450-րդ հոդվածով սահմանվում են պայմանագրի ձևերը, այդ թվում՝ նշվում է, որ պայմանագրի գրավոր ձևերից մեկը էլեկտրոնային եղանակով կնքվող պայմանագրերն են:
   Վերոգրրյալից հետևում է, որ երկկողմանի պայմանագիրը/որպես գործարքի տեսակ/ կարող է նաև էլեկտրոնային եղանակով կնքվել /որպես գործարքի ձև/: Հաշվի առնելով նշյալը՝ առաջարկում ենք դրույթը խմբագրել կամ ներկայացնել լրացուցիչ հիմնավորում առաջարկի անհրաժեշտության վերաբերյալ:
4. Նախագծում լրացվող 17.5 կետի համաձայն՝ փոստային կապի օպերատորը կարող է փոստային կապի ծառայությունների մատուցման ժամանակ փոստային կապի ծառայություններից օգտվողների վերաբերյալ իրեն հայտնի դարձած տվյալները փոխանցել վերջնակետ (ստացող) երկրի կամ տարանցիկ երկրների փոստային կապի օպերատորներին, որոնց այդ տվյալներն անհրաժեշտ են փոստային կապի ծառայությունն իրականացնելու համար, ինչպես նաև մաքսային մարմիններին՝ մաքսային գործառնություններ իրականացնելու նպատակով:
      Հաշվի առնելով, որ 23.02.2024թ.-ի թիվ 265-Ն որոշմամբ կատարված փոփոխությունների արդյունքում օպերատորի էլեկտրոնային համակարգի միջոցով համապատասխան տեղեկատվության և փաստաթղթերի տրամադրումը մաքսային մարմնին կրում է ոչ թե հայեցողական, այլ իմպերատիվ մոտեցում՝ ի տարբերություն սույն նախագծում ներկայացվածի՝ առաջարկում ենք նախագծում  մաքսային մարմիններին տվյալներ տրամադրելու վերաբերյալ դրույթները խմբագրել այնպես, որ մատնանշված որոշմամբ կատարված փոփոխությունների ինկորպորացման դեպքում  գործնականում խնդիրներ չառաջանան:
5. Նախագծով լրացվող 20.1 կետի համաձայն՝ հիբրիդային առաքանու առաքման ծառայության տրամադրման ընթացակարգը սահմանվում է փոստային կապի օպերատորի կողմից: 
      Առաջարկում ենք քննարկել ընթացակարգի սահմանման համար ժամկետ սահմանելու, ինչպես նաև՝ ընթացակարգի վերաբերյալ տեղեկատվությունը օպերատորի պաշտոնական կայքէջում հրապարակելու վերաբերյալ դրույթ (ներ) նախատեսելու հնարավորությունը:
6. [bookmark: _Hlk159766191][bookmark: _Hlk159767731][bookmark: _Hlk159767738]47.3 կետով սահմանվում է, որ հասցեատիրոջ կողմից հիբրիդային առաքանու ստացման մասին ծանուցումը ձևավորվում է էլեկտրոնային տեսքով և առաքվում է փոստային կապի օպերատորի ծառայություններից օգտվողի տեղեկատվական համակարգին կամ էլեկտրոնային փոստային բաժանորդային արկղին՝  միայն փոստային կապի օպերատորի տեղեկատվական համակարգում հանձնման վերաբերյալ համապատասխան կարգավիճակի հայտնվելուց հետո:   
    Նշված ձևակերպման շրջանակներում պարզ չէ, թե խոսքը փոստային կապի օպերատորի ծառայություններից օգտվողի որ տեղեկատվական համակարգի մասին է /միգուցե ի նկատի է ունեցվել օպերատորի տեղեկատվական համակարգը/: Առաջարկվում է դրույթի ձևակերպումը հստակեցնել: 
	
Ընդունվել է:








Ընդունվել է:










Չի ընդունվել:
Հաշվի առնելով Նախագծի 44.3 կետով սահմանվում է, որ փոստամատների միջոցով փոստային առաքանիների ընդունման / հանձնման կարգը սահմանվում է փոստային կապի օպերատորների կողմից, ուստի վերը նշված կարգով կսահմանվեն նաև փոստամատի միջոցով ընդունվող / հանձնվող առաքանիների տեսակները և առավելագույն չափերը:

Ընդունվել է:






Ընդունվել է:
Նախագծի 9-րդ ենթակետը Նախագծից հանվել է:

















Ընդունվել է:
17.6 կետը խմբագրվել է:
(Խմբագրված նախագծի 17.6 կետ)
Խմբագրվել է նաև Նախագծի 17.5 կետը:
ՀՀ կառավարության կողմից 23.02.2024 թվականին ընդունված թիվ 265-Ն որոշմամբ ՀՀ կառավարության 16.02.2012թ. թիվ 211-Ն որոշումը լրացվել է նոր՝ 72-75-րդ կետերով, որոնցով սահմանված է, թե օպերատորների կողմից մաքսային մարմիններին ներկայացվող տեղեկությունների և փաստաթղթերի ցանկը ինչ ընթացակարգով պետք է տրվի մաքսային մարմիններին, իսկ այս կետում հստակ մարմինը չնշելու հիմնավորումը այն է, որ եթե կա օրենքով նախատեսված հիմք, ապա տեղեկատվությունը կտրվի օրենքով ուղղակիորեն սահմանված դեպքերում պետական և տեղական ինքնակառավարման մարմիններին, պաշտոնատար անձանց և այլ անձանց:
Հաշվի առնելով վերոգրյալը գտնում ենք, որ ՀՀ կառավարության 23.02.2024 թվականի թիվ 265-Ն որոշման և սույն նախագծի ընդունումից և ինկորպորացումից հետո գործնական կիրառության փուլում խնդիրներ չեն առաջանա:








Ընդունվել է:







Ընդունվել է:






	11. ՀՀ պետական եկամուտների կոմիտե
	12.03.2024թ.

